


ພັດທະນາແບບຍືນຍົງ ແລະ ບັນດາກິດຈະກຳທີ່ປົກປັກຮັກສາສິ່ງແວດ 
ລ້ອມຂອງໂລກ.
ສະໜັບສະໜູນລັດຖະບານ ເພື່ອພັດທະນາ ແລະ ປັບປຸງເຄື່ອງມື ກ່ຽວ 
ກັບການປົກປັກຮັກສາສິ່ງແວດລ້ອມ. ທັງໝົດນີ້ ກໍ່ເພື່ອເປັນການປະກອບ 
ສ່ວນໃຫ້ແກ່ການພັດທະນານະໂຍບາຍ ແລະ ບັນດານິຕິກຳ ກ່ຽວກັບວຽກ 
ງານຄຸ້ມຄອງສິ່ງແວດລ້ອມ ແລະ ອະນຸລັກຊັບພະ ຍາກອນທຳມະຊາດ.

ສົ່ງເສີມ ຄວາມຮູ້ຂອງຊາວບ້ານ ແລະ ມູນເຊື້ອຂອງບັນດາເຜົ່າ ໃນການ 
ຄຸ້ມຄອງ ແລະ ນຳໃຊ້ແຫຼ່ງຊີວະນາໆພັນ  ເຊັ່ນ: ການສຳຫຼວດ ແລະ ການ 
ຂຶ້ນບັນຊີຕຳລາຢາພື້ນເມືອງ, ຄວາມຮູ້ກ່ຽວກັບການຄັດເລືອກ ແລະ ຮັກ 
ສາແນວພັນ ເພື່ອຮັບໃຊ້ການຜະລິດກະສິກຳ ແລະ ຫັດຖະກຳໃຫ້ກ້າວມາ 
ເປັນເຕັກໂນໂລຊີທ້ອງຖິ່ນ;
ສະໜັບສະໜູນການຈັດຕັ້ງປະຕິບັດຍຸດທະສາດ ແລະ ແຜນດຳເນີນງານ 
ກ່ຽວກັບການຄຸ້ມຄອງຊີວະນາໆຂອງຊຸມຊົນ:

ການຄຸ້ມຄອງແຫຼ່ງທຳມະຊາດ ແລະ ເຂດສະຫງວນຕ່າງໆ ຮ່ວມກັນລະຫວ່າງ 
ຊຸມຊົນ 
ສົ່ງເສີມການທ່ອງທ່ຽວແບບທຳມະຊາດ
ສະໜັບສະໜູນການເຊື່ອມໂຍງກັບຕະຫຼາດຂອງຜະລິດຕະພັນຊີວະນາໆພັນ 
ແລະ ການບໍລິການ ເພື່ອພັດທະນາຊີວິດການເປັນຢູ່ຂອງຊຸມຊົນແບບຍືນຍົງ 
ໂດຍສະເພາະແມ່ນປະຊາຊົນທີ່ຢູ່ອ້ອມບໍລິເວນປ່າສະຫງວນ;

ສົ່ງເສີມການຄົ້ນຄວ້າທ່າແຮງຂອງຜະລິດຕະພັນຊີວະນາໆພັນ ຕໍ່ການພັດ 
ທະນາເສດຖະກິດ-ສັງຄົມ ຂອງຊຸມຊົນເພ່ືອສົ່ງເສີມໃຫ້ເປັນສິນຄ້າທາງ 
ເລືອກ ແລະ ເຜີຍແຜ່ອອກສູ່ຊຸມຊົນອື່ນ ກໍ່ຄືສັງຄົມຢ່າງກ້ວາງຂວາງໃຫ້

dkoxjPocx’fyo2hkvkdkf
ສະໜັບສະໜູນການສ້າງຄວາມເຂັ້ມແຂງ ໃຫ້ກັບຂະແໜງກະສິກຳ ໃນການ 
ປັບຕົວ ທີ່ເກີດຈາກຜົນກະທົບຂອງການປ່ຽນແປງດິນຟ້າອາກາດ ໂດຍຜ່ານ 
ການພັດທະນາ ແລະ ການສົ່ງເສີມການນຳໃຊ້ເຕັກນິກກະສິກຳທີ່ເປັນມິດ 
ກັບສິ່ງແວດລ້ອມ.
ສົ່ງເສີມການນຳໃຊ້ແຫຼ່ງຊັບພະຍາກອນທີ່ເປັນທາງເລືອກໃໝ່ ດ້ານພະລັງ 
ງານ (ຕົວຢ່າງ: ພະລັງໄຟຟ້ານ້ຳຕົກຂະໜາດນ້ອຍ) ໂດຍຜ່ານໂຄງການທີ່ 
ປະຊາຊົນເປັນເຈົ້າການ.
ສະໜັບສະໜູນການນຳໃຊ້ເຕັກໂນໂລຊີ ທີ່ເປັນມິດກັບສິ່ງແວດລ້ອມ ແລະ 
ມີມູນຄ່າຕ່ຳ  
ສະໜັບສະໜູນການສ້າງຍຸດທະສາດ ເພື່ອຫຼຸດຜ່ອນລະດັບມົນລະພິດຈາກ 
ການໃຊ້ເຄມີໃນຂະແໜງກະສິກຳ ແລະ ການປ່ຽນແປງດິນ.

ສະໜັບສະໜູນການຄຸ້ມຄອງນ້ຳ, ຊັບພະຍາກອນນ້ຳ ແລະ ແຫຼ່ງຕົ້ນນ້ຳ 
ຂອງຊຸມຊົນແບບຍືນຍົງ; 
ສົ່ງເສີມການນຳໃຊ້ເຕັກໂນໂລຊີ ທີ່ມີຜົນກະທົບໜ້ອຍທີ່ສຸດຕໍ່ນ້ຳ ແລະ 
ແຫຼ່ງນ້ຳ

ປະຈຸບັນ ແຜນງານໂຄງການຂະໜາດນ້ອຍ ສປປ ລາວ ມີທຶນຈຳນວນ 570,000 
ໂດລາສະຫະລັດ ເພື່ອໃຫ້ເປັນທຶນຊ່ວຍເຫຼືອລ້າ ສຳລັບຊຸມຊົນ, ອົງການຈັດຕັ້ງ 
ຂອງຊຸມຊົນ, ສະມາຄົມບໍ່ຫວັງຜົນກຳໄລ (ລວມທັງສະມາຄົມທີ່ກຳລັງສະເໜີ ຂໍສ້າງ 
ຕັ້ງ), ອົງການຈັດຕັ້ງມະຫາຊົນ ແລະ ສະຖາບັນການສຶກສາ

ແຜນງານໂຄງການຂະໜາດນ້ອຍຂອງກອງທຶນສິ່ງແວດລ້ອມໂລກ ແມ່ນໂຄງ 
ການຮ່ວມມືລະດັບສາກົນ ມີອົງການສະຫະປະຊາຊາດເພື່ອການພັດທະນາ 
ແລະ ບັນດາອົງການທີ່ດຳເນີນວຽກງານດ້ານສິ່ງແວດລ້ອມ ເປັນຕົວແທນຈັດ 
ຕັ້ງປະຕິບັດ ໃນລະດັບປະເທດ ໂດຍການມອບໝາຍຂອງອົງການສະຫະປະຊາ 
ຊາດເພື່ອການບໍລິການໂຄງການ (UNOPS).  
ແຜນງານໂຄງການຂະໜາດນ້ອຍຈັດຕັ້ງປະຕິບັດມາແຕ່ປີ 1992, ໃນບັນດາ 
ປະເທດທີ່ເຂົ້າຮ່ວມດຳເນີນແຜນງານໂຄງການຂະໜາດນ້ອຍ ທີ່ຢູ່ໃນ ອາຟຣິກ 
ກາ, ເອເຊຍ/ປາຊີຟິກ, ອາຣັບ, ເອີຣົບ ແລະ ອາເມລິກາລາຕິນ /ກາຣີບຽນມີ 101 
ປະເທດ ໃຫ້ສັດຕະຍະບັນ ກ່ຽວກັບສົນທິສັນຍາ ວ່າດ້ວຍ ຊີວະນາໆພັນ ແລະ 
ຕໍ່ຕ້ານການປ່ຽນແປງດິນຟ້າອາກາດ. 
ມາຮອດປະຈຸບັນ, ແຜນງານໂຄງການຂະໜາດນ້ອຍ ອະນຸມັດທຶນຊ່ວຍເຫຼືອ 
ລ້າແລ້ວຫຼາຍກວ່າ 11,000 ໂຄງການ ໃນ 104 ປະເທດທົ່ວໂລກ, ທຸກໂຄງ 
ການໄດ້ຖືກຈັດຕັ້ງປະຕິບັດ ແລະ ໄດ້ບັນລຸຕາມຈຸດປະສົງ ຂອງກອງທຶນສິ່ງແວດ 
ລ້ອມໂລກ ໃນການຫຼຸດຜ່ອນຄວາມທຸກຍາກ, ສ້າງຄວາມເຂັ້ມແຂງດ້ານການບໍ 
ລິຫານ, ຄຸ້ມຄອງສິ່ງແວດລ້ອມ ແລະ ຍັງໄດ້ເອົາໃຈໃສ່ເປັນພິເສດ ຕໍ່ບັນດາຊົນ 
ເຜົ່າ ແລະ ບົດບາດຍິງ-ຊາຍ. ແຜນງານໂຄງການຂະໜາດນ້ອຍ ເອົາໃຈໃສ່ສະ 
ໜັບສະໜູນເປົ້າໝາຍການພັດທະນາແບບຍືນຍົງ ແລະ ເປັນອົງປະກອບສຳຄັນ 
ໃນການບັນລຸເປົ້າໝາຍພັດທະນາສະຫະສະວັດ.

ພັດທະນາ ຊຸມຊົນ ແລະ ຖ່າຍທອດເຕັກໂນໂລຊີ ທີ່ເປັນມິດກັບສິ່ງແວດ 
ລ້ອມໃນທ້ອງຖິ່ນ ເພື່ອເປັນການປະກອບສ່ວນ ໃຫ້ສິ່ງແວດລ້ອມຂອງໂລກ 
ແລະ ທັງເປັນການສະໜັບສະໜູນ ການບັນລຸເປົ້າໝາຍພັດທະນາສະຫະ 
ສະວັດ.
ຖອດຖອນບົດຮຽນຈາກຊຸມຊົນ, ສົ່ງເສີມຄວາມຮູ້ພື້ນບ້ານ, ສົ່ງເສີມການມີ 
ສ່ວນຮ່ວມຂອງສັງຄົມ ໃນການປົກປັກຮັກສາ ແລະ ຄຸ້ມຄອງສິ່ງແວດລ້ອມ.
ສ້າງຄວາມເຂັ້ມແຂງດ້ານການປະສານງານ, ເຄືອຄ່າຍກັບອົງການຈັດຕັ້ງ 
ຕ່າງໆ ໃນລະດັບສູນກາງ ແລະ ທ້ອງຖີ່ນ. ພ້ອມກັນນັ້ນ, ກໍ່ສ້າງຊຸມຊົນ/ອົງ 
ການຈັດຕັ້ງຂອງຊຸມຊົນ, ສະມາຄົມບໍ່ຫວັງຜົນກຳໄລ ໃຫ້ມີຄວາມເຂັ້ມແຂງ 
ໃນການຄຸ້ມຄອງສິ່ງແວດລ້ອມຂອງປະເທດ, ພາກພື້ນ ກໍ່ຄືຂອງໂລກ ເພື່ອ 
ຕອບສະໜອງການພັດທະນາ ແລະ ການອະນຸລັກສ່ິງແວດລ້ອມແບບຍືນຍົງ.
ສ້າງຄວາມສາມາດໃຫ້ ຊຸມຊົນ/ອົງການຈັດຕັ້ງຊຸມຊົນ, ສະມາຄົມບໍ່ຫວັງຜົນ 
ກຳໄລ ແລະ ພາກລັດ ເພື່ອພັດທະນາ ແລະ ຈັດຕັ້ງປະຕິບັດຍຸດທະສາດ, 
ແຜນງານ, ໂຄງການ ກ່ຽວກັບການອະນຸລັກທຳມະຊາດ ທີ່ຕິດພັນກັບການ 

ສະໜັບສະໜູນໂຄງການຄົ້ນຄວ້າຄວາມຮູ້ພື້ນບ້ານຂອງບັນດາເຜົ່າ ຫຼື ຕຳ 
ລາຊາວບ້ານໃນການຄຸ້ມຄອງນ້ຳ ແລະນຳໃຊ້ນ້ຳ
ສະໜັບສະໜູນການຈັດຕັ້ງປະຕິບັດຍຸດທະສາດ ແລະ ແຜນດຳເນີນງານ 
ກຽ່ວກັບນ້ຳ ແລະ ຊັບພະຍາກອນແຫຼ່ງນ້ຳ
ສະໜັບສະໜູນການການຄຸ້ມຄອງ ແລະ ນຳໃຊ້ນ້ຳແບບປະສົມປະສານ

dkog-njv,3-,0v’fyo
ສ່ົງເສີມການວາງແຜນຄຸ້ມຄອງ-ນຳໃຊ້ທ່ີດິນ ຈາກໂຄງການມອບດິນມອບປ່າ
ສະໜັບສະໜູນການກຳນົດເຂດປ່າສະຫງວນ
ສົ່ງເສີມການນຳໃຊ້ເຕັກໂນໂລຊີ ທີ່ມີຜົນກະທົບໜ້ອຍທີ່ສຸດຕໍ່ຄຸນນະພາບ 
ຂອງດິນໃນການຜະລິດກະສິກຳ
ສະໜັບສະໜູນໂຄງການຄົ້ນຄວ້າຄວາມຮູ້ພື້ນບ້ານຂອງບັນດາເຜົ່າ ຫຼື ຕຳ 
ລາຊາວບ້ານໃນການຄຸ້ມຄອງດິນ ແລະ ນຳໃຊ້ທີ່ດິນ ເພື່ອໃຫ້ກ້າວມາເປັນ 
ເຕັກໂນໂລຊີທ້ອງຖີ່ນ ເພື່ອເປັນການປະກອບສ່ວນ ໃຫ້ການພັດທະນາ 
ເສດຖະກິດ-ສັງຄົມ. ອັນນີ້ ກໍ່ເພື່ອເປັນການດຶງດູດ ແລະ ຍາດແຍ່ງການ 
ຊ່ວຍເຫຼືອ ຈາກອົງການຈັດຕັ້ງຕ່າງໆ ທັງພາຍໃນແລະຕ່າງປະເທດ ເພື່ອ 
ຈັດຕັ້ງປະຕິບັດໂຄງການໃຫ້ສຳເລັດ. ແຕ່ໃນນີ້ ແຜນງານໂຄງການຂະ 
ໜາດນ້ອຍຈະເອົາໃຈໃສ່ເປັນພິເສດ ສຳລັບການມີສ່ວນຮ່ວມຂອງຂະ 
ແໜງການຕ່າງໆທີ່ພົວພັນເຖີງການຄຸ້ມຄອງທີ່ດິນ, ການເຂົ້າຮ່ວມຂອງທຸກ 
ຊັ້ນຄົນໃນທຸກລະດັບເປັນຕົ້ນແມ່ນແມ່ຍິງ.

lkoryf8qd7hk’
ສະໜັບສະໜູນການຫຼຸດຜ່ອນ, ຈຳກັດ ແລະ ຈຳໜ່າຍ ສານເຄມີອັນຕະລາຍ 
ເພື່ອນຳໃຊ້ເຂົ້າໃນການຜະ ລິດກະສິກຳ ໂດຍສົ່ງເສີມ ແລະ ເຊື່ອມໂຍງ 
ຜະລິດຕະພັນປອດສານເຄມີ ກັບຕະຫຼາດ.
ພັດທະນາ ແລະ ສົ່ງເສີມການນຳໃຊ້ເຕັກໂນໂລຊີ ທີ່ເປັນມິດກັບສິ່ງແວດ 
ລ້ອມ
ດຳເນີນການສຶກສາປະເມີນຜົນກະທົບຕໍ່ສິ່ງແວດລ້ອມ  ທີ່ໄດ້ຮັບຜົນກະທົບ 
ຈາກບັນດາໂຄງການ ພັດທະນາ ແລະ ປະຕິບັດວຽກງານດ້ານທີ່ດິນກະ 
ສິກຳ.

,kf4koz6h0=mbo
ເພື່ອເຮັດໃຫ້ແຜນງານໂຄງການຂະໜາດນ້ອຍ ຂອງກອງທຶນສີ່ງແວດລ້ອມໂລກ, 
ສປປ ລາວ ເຮັດສຳເລັດພາລະບົດບາດ ແລະ ໜ້າທີ່ ໃນການ

ເສີມຂະຫຍາຍປະສົບການແລະສ້າງຄວາມເປັນເຈ້ົາການໃຫ້ທ້ອງຖີ່ນ, 
ສ້າງຄວາມສາມາດ ແລະ ຄວາມເຂົ້າໃຈກ່ຽວກັບຜົນປະໂຫຍດຂອງສີ່ງ 
ແວດລ້ອມໃຫ້ກັບຊຸມຊົນ; 
ສ້າງຄວາມເຂົ້າໃຈກ່ຽວກັບການພັດທະນາແບບຍືນຍົງ; ແລະ ເຮັດໃຫ້ຊຸມ 
ຊົນສາມາດຄຸ້ມຄອງຊັບພະຍາກອນທຳມະຊາດ ຢ່າງມີປະສິດທິພາບ 

ແຜນງານໂຄງການຂະໜາດນ້ອຍ ຈະສະໜັບສະໜູນຊຸມຊົນ, ອົງການຈັດຕັ້ງຂອງ 
ຊຸມຊົນ (CBOs), ສະມາຄົມບໍ່ຫວັງຜົນກຳໄລ(NPAs), ອົງການຈັດຕັ້ງມະຫາຊົນ 
(MOs) ແລະ ສະຖາບັນການສຶກສາ ເພື່ອດຳເນີນໂຄງການຂະໜາດນ້ອຍ ໃນຂົງເຂດ 
ວຽກງານບູລິມະສິດ.

ຜູ້ສະເໜີຂໍທຶນສາມາດສົ່ງບົດສະເໜີແນວຄວາມຄິດກ່ຽວກັບໂຄງການ ຫຼື ບົດສະ 
ເໜີໂຄງການ ທີ່ເປັນເອກະສານອີເລັກໂທຼນິກ ເປັນພາສາລາວ ຫຼື ພາສາອັງ 
ກິດກໍ່ໄດ້. ຖ້າຜູ້ສະເໜີຂໍທຶນ ມີຄວາມຫຍຸ້ງຍາກໃນການຂຽນເປັນເອກະສານ ກໍ່ສາ 
ມາດປຶກສາກັບຜູ້ປະສານງານລະດັບຊາດ ເພື່ອຊອກຫາວິທີອື່ນໆ   ເຊັ່ນ ອາດເຮັດ 
ເປັນບົດສະເໜີແບບວີດີໂອ, ຮູບພາບ  ຫຼື ອາດສະເໜີຂໍເງິນສະໜັບສະໜູນການ 
ວາງແຜນໂຄງການ (2,000–5,000 ໂດລາສະຫະລັດ): ສາມາດນຳໃຊ້ເຂົ້າໃນ 
ການຈັດກອງປະຊຸມປຶກສາຫາລື ໃນການວາງແຜນໂຄງການເພື່ອສົ່ງເສີມການມີ 
ສ່ວນຮ່ວມຂອງພາກສ່ວນກ່ຽວຂ້ອງ ໂດຍສະເພາະແມ່ນຜູ້ທີ່ໄດ້ຮັບຜົນກະທົບຈາກ 
ໂຄງການ ເຊັ່ນ: ເຈົ້າໜ້າທີ່ລັດ ແລະ ປະຊາຊົນທີ່ດຳລົງຊີວິດ ຢູ່ໃກ້ເຂດປ່າສະ 
ຫງວນຕ່າງໆ, ລວມທັງການສ້າງຂໍ້ມູນພື້ນ ຖານກ່ຽວກັບສະພາບຂອງສິ່ງແວດລ້ອມ 
ໃນພື້ນທີ່ດຳເນີນໂຄງການ. ນອກຈາກນັ້ນ, ກໍ່ຍັງສາມາດນຳໃຊ້ເປັນຄ່າວ່າຈ້າງສະ 
ມາຄົມບໍ່ຫວັງຜົນກຳໄລ, ອົງການຈັດຕັ້ງຂອງຊຸມຊົນ ແລະ ອົງການຈັດຕັ້ງມະຫາ 
ຊົນທີ່ມີປະສົບການ ທີ່ຢູ່ໃນທ້ອງຖີ່ນ ມາຊ່ວຍຂຽນເອກະສານໂຄງການ, ປະເມີນ 
ສະພາບຊົນນະບົດແບບມີສ່ວນຮ່ວມ ເພື່ອສ້າງຖານຂໍ້ມູນ ແລະ ອື່ນໆ.

ຜູ້ຂໍທຶນທີ່ມີເງື່ອນໄຂ ສົ່ງບົດສະເໜີແນວຄວາມຄິດກ່ຽວກັບໂຄງການ ເຖີງຜູ້ປະສານ 
ງານລະດັບຊາດ ແລະ ຄະນະກຳມະການຊີ້ນຳແຫ່ງຊາດ ເພື່ອທົບທວນ,  ຊຶ່ງຈະໃຊ້ 
ເວລາ 30 ວັນ. ຫຼັງຈາກນັ້ນ, ຜູ້ປະສານງານແຫ່ງຊາດ ຈະແຈ້ງຜົນການທົບທວນໃຫ້ 
ຊາບຕາມມາດຖານລຸ່ມນີ້:

1). ມີສິດຮັບທຶນຊ່ວຍເຫຼືອລ້າ; 

2). ແນະນຳໃຫ້ໄປດັດແກ້; 

3). ບໍ່ມີສິດໄດ້ຮັບທຶນຊ່ວຍເຫຼືອລ້າ.  

ຜູ້ຂໍທຶນໄດ້ຮັບແຈ້ງວ່າ “ມີສິດຮັບທຶນຊ່ວຍເຫຼືອລ້າ” ຫຼື “ແນະນຳໃຫ້ໄປດັດແກ້” 
ຜູ້ປະສານງານລະດັບຊາດ ແລະ ຄະນະກຳມະການຊີ້ນຳແຫ່ງຊາດ ກໍ່ຈະສືບຕໍ່ເຮັດ 
ວຽກກັບຜູ້ຂໍທຶນຢ່າງໃກ້ສິດ ເພື່ອຮັບປະກັນຄຸນນະ ພາບຂອງໂຄງການ ແລະ ການ 
ສະໜັບສະໜູນດ້ານວິຊາການ. ຖ້າຜູ້ຂໍທຶນບໍ່ສາມາດ ຂຽນບົດສະເໜີໂຄງການດ້ວຍ 
ຕົນເອງ ກໍ່ສາມາດສະເໜີຂໍເງີນສະໜັບສະໜູນການວາງແຜນໂຄງການ ເພື່ອໄປ 
ສ້າງບົດສະເໜີໂຄງການ ຫຼື ເອົາວິຊາການມາຊ່ວຍ. 
ຕົນເອງ ກໍ່ສາມາດສະເໜີຂໍເງີນສະໜັບສະໜູນການວາງແຜນໂຄງການ ເພື່ອໄປ 
ສ້າງບົດສະເໜີໂຄງການ ຫຼື ເອົາວິຊາການມາຊ່ວຍ. 

